
ᐅᑯᓄᖓ ᑐᓂᔭᐅᔪᖅ 
 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 
 

ᐆᒧᖓ 

 

ᑐᓴᐅᒪᔾᔪᑎᒃᓴᑦ: X     ᐃᓱᒪᓕᐊᖑᔪᖅ:  

 
ᐱᔾᔪᑖ:  ᓇᓚᐅᑦᑖᖅᑕᐅᓯᒪᔪᑦ ᖃᕝᕖᒑᕐᔪᐃᑦ ᐅᓄᕐᓂᖏᑦ ᓇᓗᓇᐃᒃᑯᑦᑎᖅᑕᐅᓯᒪᔪᑦ ᖃᐅᔨᓴᖅᑕᐅᓪᓗᑎᒃ 

ᐲᖅᓯᕝᕕᐅᓪᓗᑎᒃ ᖃᐅᔨᓴᒐᒃᓴᒥᒃ, ᓇᐸᒃᑐᓕᒃ ᑕᓯᐊᓂ, ᕿᑎᕐᒥᐅᑦ, ᓄᓇᕗᒻᒥ, 2018-2019−ᒥ.  
 

 

ᐱᓕᕆᐊᖑᓯᒪᔪᑦ: 

• ᓄᓇᕗᒻᒥ, ᖃᕝᕕᒑᕐᔪᐃᑦ (ᒍᓗ ᒍᓗ) ᑎᑎᕋᖅᑕᐅᓯᒪᕗᑦ ᐊᒥᑦᑎᐊᕙᐅᓂᖏᓐᓂᒃ ᐊᒻᒪ ᐆᒪᔪᕐᔪᐊᑦ 

ᐊᖑᓇᓱᒃᑕᐅᕙᒃᑐᑦ ᓄᓇᕗᒻᒥ ᐊᖏᕈᑎᑎᒍ ᐊᒻᒪ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅᑎᒍᑦ.   

• ᖃᕝᕕᒑᕐᔪᐃᑦ ᐱᒻᒪᕆᐊᓘᔪᑦ ᐃᓕᖅᑯᓯᑦᑎᓐᓄᑦ ᑮᓇᐅᔭᓕᐅᕈᑎᓄᓪᓗ ᐃᓄᖕᓄᑦ ᖃᕝᕕᒃᑕᐅᕙᒃᑐᑦ.  

• ᓄᓇᕗᒻᒥ ᑭᒡᒐᖅᑐᐃᕗᑦ ᑲᓇᖕᓇᖅᐸᓯᐊᑕ ᑭᒡᓕᖓᓂ ᖃᕝᕕᒑᕐᔪᐃᑦ ᓇᓃᓐᓂᖏᓐᓂᒃ ᑲᓇᑕᒥ. ᑭᒡᓕᖃᖅᑎᑕᐅᕗᑦ 

ᖃᐅᔨᓴᕈᑕᐅᓚᐅᖅᑐᑦ ᑎᑎᕋᖅᓯᒪᔪᑦ ᖃᕝᕕᒑᕐᔪᐃᑦ ᓇᓃᓐᓂᖏᑦ ᐊᒻᒪ ᐅᓄᕐᓂᖏᑦ ᓄᓇᕗᒻᒦᑦᑐᑦ.  

• ᒫᓐᓇᓕ, ᐃᓄᖕᓄᑦ ᖃᕝᕕᒃᑕᐅᔪᓐᓇᖅᑐᑦ ᑭᒡᓕᖃᖅᑎᑕᐅᙱᑦᑐᑦ ᓄᓇᕗᒻᒥ.  

• ᖃᕝᕕᒑᕐᔪᐃᑦ ᖃᐅᔨᓴᖅᑕᐅᓚᐅᖅᐳᑦ ᑲᑎᒪᔨᕋᓛᓄᑦ ᐆᒪᔪᑦ ᐊᑦᑕᕐᓇᖅᑐᒦᓕᖅᑐᑦ ᖃᓄᐃᓕᖓᓂᖏᓐᓂᒃ ᑲᓇᑕᒥ 

ᐆᒪᔪᐃᑦ ᐊᑦᑕᕐᓇᖅᑐᒦᓐᓂᐊᙱᒃᑲᓗᐊᕐᒪᖔᑦ ᐃᓱᒫᓘᑕᐅᓪᓗᑎᒃ ᑲᓇᑕᒥ 2014-ᒥᑦ 2018-ᒥᓗ 

ᑎᑎᕋᖅᑕᐅᓚᐅᖅᓯᒪᕗᑦ ᐊᑦᑕᕐᓇᖅᑐᒦᓐᓂᐊᙱᒃᑲᓗᐊᕐᒪᖔᑦ ᐃᓱᒫᓘᑕᐅᓂᖏᓐᓂᒃ ᐅᐃᒍᖓᓂ 1-ᒥᑦ ᐆᒪᔪᐃᑦ 

ᐊᑦᑕᕐᓇᖅᑐᒦᑦᑐᑦ ᐱᖁᔭᖓᓂ.  ᐊᒃᑐᐊᓂᓕᖕᓂᑦ ᐊᒃᑐᐃᓯᒪᔪᖃᙱᑎᓪᓗᒍ ᐃᓄᖕᓄᑦ ᐊᖑᓇᓱᒃᑕᐅᕙᒃᑐᓂᑦ 

ᓄᓇᕗᒻᒥ, ᐆᒪᔪᐃᑦ ᐊᑦᑕᕐᓇᖅᑐᒦᑦᑐᑦ ᐱᖁᔭᖓᑎᒍᑦ ᑲᓇᑕᒥ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᕆᐊᖃᖅᐳᑦ ᐊᕐᕌᒍᑦ 

ᐱᖓᓱᑦ ᐊᓂᒍᓚᐅᙱᑎᓪᓗᒍ ᑎᑎᕋᖅᑕᐅᓚᐅᖅᑎᓪᓗᒍ ᐆᒪᔪᐃᑦ ᐅᓗᕆᐊᓇᖅᑐᒦᓕᖁᓇᒋᑦ 

ᓄᖑᑐᐃᓐᓇᕆᐊᖃᓕᖁᓇᒋᓪᓗ.  

• ᐅᓗᕆᐊᓇᓗᐊᖅᑐᑦ ᖃᕝᕕᒑᕐᔪᐃᑦ ᐱᔭᕐᓂᙱᓐᓂᖏᓐᓂᒃ ᓇᓗᓇᐃᖅᑕᐅᓚᐅᖅᑐᖅ ᐆᒪᔪᐃᑦ ᐊᑦᑕᕐᓇᖅᑐᒦᑦᑐᑦ 

ᐱᖁᔭᖓ ᑎᑎᕋᖅᑕᐅᕙᓪᓕᐊᑎᓪᓗᒍ ᐱᖃᓯᐅᔨᕗᑦ ᐆᒪᔪᐃᑦ ᓇᔪᖅᐸᒃᑕᖏᑕ ᐊᕕᒃᑐᖅᑕᐅᓂᖏᓐᓂᒃ ᐊᒻᒪ 

ᐊᓯᐅᔨᔭᐅᔪᑦ ᐃᓄᖕᓄᑦ ᐱᓕᕆᐊᖑᕙᓪᓕᐊᔪᑦ ᐱᔾᔪᑎᒋᓪᓗᒋᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.   ᑕᒪᓐᓇ 

ᓱᓕᔪᖅ ᑕᒪᐃᓐᓄᑲᓴᒃ ᐆᒪᔪᑦ ᐊᔾᔨᒌᙱᓐᓂᖏᓐᓂᒃ' ᖃᓪᓗᓈᓃᑦᑐᓂᑦ ᐊᒻᒪ ᓄᐊᑦ ᐊᒥᐊᓕᑲᐅᑉ ᐊᑭᓐᓇᖓᓂ, 

ᑕᐃᒪᓐᓇ ᐅᓗᕆᐊᓇᖅᑐᑦ ᑕᑯᒃᓴᐅᙱᓐᓂᖅᓴᐅᕗᑦ ᒫᓐᓇᒧᑦ ᑎᑭᖦᖢᒍ ᓄᓇᕗᒻᒥ. 

• ᖃᕝᕕᒑᕐᔪᐃᑦ ᑕᑯᔭᐅᔪᓐᓇᖅᑐᑦ ᐅᓄᙱᒐᔪᒃᐳᑦ, ᐃᕐᓂᐅᓗᐊᖅᐸᙱᖦᖢᑎᒃ ᐅᓄᖅᓯᕙᓪᓕᐊᓗᐊᙱᖦᖢᑎᒡᓗ, 

ᐃᓄᖕᓂᑦ ᕿᒪᒃᓯᓴᕋᐃᖦᖢᑎᒃ ᐊᒻᒪ ᐅᐸᒃᑕᐅᒐᔪᙱᑦᑐᒥᑦ ᐃᓂᖃᑦᑎᐊᕆᐊᖃᖅᖢᑎᒃ ᐱᕙᓪᓕᐊᖏᓐᓇᖁᓪᓗᒋᑦ 

ᐆᒪᔪᖏᑦ.  ᖃᖓᑦᑎᐊᖅ ᑐᒃᑐᐃᑦ ᐅᓄᕈᓐᓃᖅᐸᓪᓕᐊᓂᕋᖅᑕᐅᓚᐅᖅᑐᑦ ᖃᕝᕕᒑᕐᔪᐃᑦ ᓇᔪᖅᑕᖏᑕ ᐃᓚᖓᓂ 

ᑲᓇᑕᐅᑉ ᐅᐊᖕᓇᖓᑕ ᐃᓚᖓᓂ ᐊᒃᑐᐃᓗᐊᔾᔮᕋᓱᒋᙱᑦᑐᑦ ᖃᕝᕕᒑᕐᔪᖕᓂᑦ ᓄᓇᕗᒻᒥ.  

• ᖃᐅᔨᓴᖅᑎᓪᓗᒋᑦ ᐱᓕᕆᖃᑎᖃᓚᐅᖅᐳᑦ ᖁᕐᓗᖅᑐᕐᒥ (ᐊᖑᓂᐊᑎᑦ ᑲᑐᔾᔨᖃᑎᒌᓂᑦ) ᐊᖑᓇᓱᒃᑐᓕᕆᔨᒃᑯᓐᓂ, 

ᓄᓇᒥ ᐱᓕᕆᔾᔪᑎᖃᖅᖢᑎᒃ ᐊᑐᖅᑕᐅᖃᓯᐅᑎᓪᓗᒋᑦ ᓄᓇᓕᖕᓂ ᐊᖑᓇᓱᒃᑎᑦ ᐊᔪᙱᓐᓂᖏᑦ ᐱᔪᓐᓇᕐᓂᖏᓪᓗ 

ᐃᓚᐅᑎᑦᑎᓪᓗᑎᒃ ᓄᓇᓕᖕᓂ ᐊᔪᕈᓐᓃᖅᓴᖅᑎᑦᑎᓪᓗᑎᒡᓗ ᓄᓇᖅᑲᑎᒌᓂᑦ ᓄᓇᒥ ᐃᖅᑲᓇᐃᔭᖅᑎᑕᐅᔪᑦ.  

• ᐋᖅᑭᒃᓱᐃᓗᑕ ᐱᒋᐊᕐᕕᒋᓂᐊᖅᑕᖓᓂᒃ ᐆᒪᔪᑦ ᐅᓄᕐᓂᖏᓐᓂᒃ ᐊᒻᒪ ᖃᔅᓯᐅᓇᓱᒋᔭᐅᓂᖏᓐᓂᒃ ᐊᑯᓂᐅᔪᒥᑦ 

ᐊᕕᒃᑐᖅᓯᒪᔪᓂ ᖃᐅᔨᓴᖅᐸᓪᓕᐊᓗᑎᒃ, ᑭᓲᓂᖏᓐᓂᒃ ᖃᐅᔨᓴᕈᑎᓂᒃ ᐊᑐᓚᐅᖅᐳᒍᑦ ᓇᓗᓇᐃᖅᓯᓇᓱᒃᖢᑕ 

ᐊᕐᓇᓂᒃ ᐊᖑᑎᓂᒃ ᐊᒻᒪ ᐃᓄᑑᔪᑦ ᖃᕝᕖᑦ DNA−ᖓᓂᑦ ᒥᖅᑯᖓᓂᒃ ᖃᐅᔨᓴᒐᒃᓴᓂᒃ ᑲᑎᑦᑎᓪᓗᑎᒃ 

ᐸᒡᕕᓴᓗᐊᙱᖦᖢᒋᑦ ᖃᐅᔨᓴᖅᑎᓄᑦ ᐊᐅᓚᑕᐅᓪᓗᓂ ᖃᐅᔨᓴᕈᑎᖓ ᐊᒻᒪ ᐱᓕᕆᐊᖑᔪᑦ ᑲᒪᒋᔭᐅᓂᖏᑦ  

ᓂᕐᔪᑎᓂᒃ ᖃᐅᔨᓴᖅᑎᒧᑦ ᐊᐅᓚᑕᐅᓗᑎᒃ ᐊᒻᒪ ᓄᓇᓕᖕᓂ ᓄᓇᒥ ᐃᖅᑲᓇᐃᔭᖅᑎᓂᒃ.  

• ᒫᔾᔨᐅᑉ ᐱᒋᐊᖕᓂᖓᓂᑦ ᐊᐃᕆᓕ ᓄᙳᐊᓄᑦ 2018-ᒥᑦ 2019−ᒥᓪᓗ, ᓯᑭᑑᓂᒃ ᐊᑐᖅᖢᑎᒃ, ᐱᓕᕆᖃᑎᒌᑦ 

ᐆᒃᑑᑎᖃᓚᐅᖅᐳᑦ 154−ᓂᑦ ᓇᕆᐊᖃᖅᖢᑕ ᑐᒃᑑᑉ ᓂᕿᖓᓐᓂᑦ ᐅᒥᖕᒪᐅᓪᓗ ᓂᐅᖏᓐᓂᒃ ᑎᐱᓕᖕᓂᓪᓗ 

ᓇᕆᐊᖃᖅᖢᑎᒃ. ᑖᒃᑯᐊ ᓇᕆᐊᑦ ᐋᖅᑭᒃᓱᖅᓯᒪᓚᐅᖅᑐᑦ 5x5 ᑭᓚᒦᑕᑦ (25 km2) ᐅᖓᓯᒌᖕᓂᓕᖕᓄᑦ 

ᐱᖓᓱᐃᖅᖢᑎᒃ ᐅᓪᓗᓄᑦ−ᖁᓕᓄᑦ 4,000 km2 ᐊᖏᓂᓕᖕᒥᑦ ᓇᐹᖅᑐᓕᒃ ᑕᓯᐅᑉ ᐊᑭᓐᓇᖓᓂ (ᐊᔾᔨᙳᐊᖅ 1). 

 

ᒫᓐᓇ ᖃᓄᐃᓕᖓᓕᕐᓂᖓ  

• ᑲᑎᖦᖢᒋᑦ, 22 ᖃᕝᕕᒑᕐᔪᐃᑦ (11ᐊᕐᓇᐃᑦ:11ᐊᖑᑎᑦ) ᑕᑯᔭᐅᓚᐅᖅᐳᑦ 2018−ᒥ ᐊᒻᒪ 27 ᖃᕝᕕᒑᕐᔪᐃᑦ 

(13ᐊᕐᓇᐃᑦ:14ᐊᖑᑎᑦ), 2019-ᒥ ᐃᓚᐅᓪᓗᑎᒃ ᖁᓕᐅᓪᓗᑎᒃ ᐃᓄᑐᐊᑦ (6ᐊᕐᓇᐃᑦ:4ᐊᖑᑎᑦ) 

ᓇᓗᓇᐃᖅᑕᐅᖅᑳᖅᖢᑎᒃ 2018−ᒥ ᖃᐅᔨᓴᖅᑕᐅᒃᑲᓐᓂᖅᖢᑎᒡᓗ 2019−ᒥ.  

• ᓇᓗᓇᐃᔭᖅᓯᒪᑦᑎᐊᖅᑐᑦ ᐱᔭᐅᔪᑦ−ᐱᔭᐅᒃᑲᓐᓂᖅᑐᑦ ᐱᓕᕆᔾᔪᑎᑦ ᐊᑐᖅᑕᐅᓚᐅᖅᐳᑦ ᓇᓚᐅᑦᑖᕈᑕᐅᓪᓗᑎᒃ 

ᖃᕝᕕᒑᕐᔪᐃᑦ ᐅᓄᕐᓂᖏᓐᓂᒃ. ᖃᕝᕕᒑᕐᔪᐃᑦ ᐃᒪᓐᓇᑎᒋᐅᓇᓱᒋᔭᐅᓚᐅᖅᐳᑦ 3.10 ᖃᕝᕕᒑᕐᔪᐃᑦ/1,000  km2  

(95% CI: 2.00–4.78) 2018−ᒥ ᐊᒻᒪ 4.14 ᖃᕝᕕᒑᕐᔪᐃᑦ/1,000 km2 (95% CI: 2.78–6.18) 2019−ᒥ, 

ᐊᔾᔨᒌᙱᓐᓂᖏᑦ ᐅᔾᔨᕐᓇᙱᖦᖢᑎᒃ ᐊᕐᕌᒍᓂ.   

• ᐊᕐᓇᐅᓂᖏᑦ ᐊᖑᑕᐅᓂᖏᑦ ᓇᓕᒧᒌᐸᓗᓚᐅᖅᑐᑦ ᓇᕈᓇᒃᑎᓪᓗᒋᑦ ᖃᐅᔨᓴᕐᕕᐅᔪᒥᑦ 2018-ᖑᑎᓪᓗᒍ, ᑭᓯᐊᓂ 

2019−ᒥ ᐊᕕᓯᒪᓚᐅᐱᓪᓚᓚᐅᖅᑐᑦ. ᐊᑯᓐᓂᖅᓱᖅᑐᑦ ᖁᙱᐊᖅᑕᐅᔪᑦ ᐊᒥᓱᒻᒪᕆᐅᕗᑦ ᐊᖑᑕᐅᓇᓱᒋᔭᐅᔪᑦ (24 

km) ᐊᔾᔨᐸᓗᒋᔭᐅᓪᓗᑎᒃ ᐊᕐᓇᐅᓂᖏᑦ (23 km) 2018−ᒥ, ᑭᓯᐊᓂ ᐅᓄᕐᓂᖅᓴᐅᕌᕐᔪᓚᐅᖅᑐᑦ 2019-ᒥ. 

• ᖃᐅᔨᓴᕈᑕᐅᔪᑦ ᓇᓚᐅᑦᑖᖅᑕᐅᓯᒪᔪᑦ ᐊᔾᔨᒌᙱᓐᓂᖏᓐᓂᒃ ᖃᐅᔨᓇᓱᓚᐅᖅᐳᑦ ᑭᖑᓂᑦᑎᓐᓂ ᖃᕝᕕᒑᕐᔪᐃᑦ 

ᐅᓄᕐᓂᖏᓐᓂᒃ ᐱᔭᐅᔪᓂᑦ ᖃᐅᔨᓴᖅᑕᐅᒃᑲᓐᓂᓚᐅᖅᑐᓂᑦ ᑭᕙᓪᓕᕐᒥ ᐊᕕᒃᑐᖅᓯᒪᔪᓂ ᐱᐊᓂᒃᑕᐅᔪᓂᑦ 

(ᑎᑎᕋᖅᓯᒪᔪᑦ 1).  ᖃᕝᕕᒑᕐᔪᐃᑦ ᐅᓄᕐᓂᖏᑦ ᓇᓚᐅᑦᑖᖅᑕᐅᓯᒪᔪᑦ ᓇᐹᖅᑐᓕᒃ ᑕᓯᐅᑉ ᖃᓂᒋᔮᓂ 2015-2016−ᒥ 

ᕼᐊᓂᒃ ᑕᓯᐊᓂ ᖃᐅᔨᓴᖅᑕᐅᓚᐅᖅᑐᑦ ᐊᔾᔨᐸᓗᒋᓚᐅᖅᐸᖏᑦ ᐅᓄᕐᓂᖅᓴᐅᕌᕐᔪᒃᖢᑎᒡᓗ 2013-2014−ᒥ 

ᖃᐅᔨᓴᖅᑕᐅᓚᐅᖅᑐᓂᑦ ᐊᑯᓪᓕᖅᐹ ᖃᒪᓂᕐᒥ. 

• ᕿᑎᕐᒥᐅᑦ ᓄᓇᕗᒻᒥ ᖃᕝᕕᒑᕐᔪᐃᑦ ᐅᓄᙱᑦᑐᑦ ᑕᑯᔭᐅᖃᑦᑕᖅᐳᑦ ᐊᓯᖏᑦ ᐊᕕᒃᑐᖅᓯᒪᔪᑦ ᑕᐅᑐᒃᖢᒋᑦ ᓲᕐᓗ 

ᓄᓇᑦᓯᐊᒥ ᐅᓄᕐᓂᖏᑦ ᑎᑎᕋᖅᑕᐅᓯᒪᔪᑦ 6.69/1000−ᖑᕗᑦ km2-ᒥᑦ.  

• ᖃᕝᕕᒑᕐᔪᐃᑦ ᑕᐅᕙᓃᑦᑐᑦ ᐅᓄᓗᐊᙱᓐᓂᖏᓐᓂᑦ ᓴᖅᑭᔮᖅᑐᑦ ᐃᓄᒋᐊᒃᓯᕙᓪᓕᐊᔪᓄᑦ ᐅᔭᕋᖕᓂᐊᕐᓂᒃᑯᑦ 

ᐊᖑᓇᓱᒃᑕᐅᓂᒃᑯᓪᓗ ᐅᑭᐅᖅᑕᖅᑐᒥ. ᐊᓐᓇᐅᒪᓇᓱᐊᖅᖢᑎᒃ ᐊᖑᓇᓱᒃᐸᒃᑐᑦ ᖁᕐᓗᖅᑐᕐᒥ ᐅᓄᖅᓯᒋᐊᓚᐅᖅᐳᑦ 

48−ᖑᓚᐅᖅᖢᑎᒃ ᖃᕝᕕᒑᕐᔪᐃᑦ 2014-2018 ᐊᑯᓐᓂᖓᓂ 73-ᖑᓕᖅᖢᑎᒃ 2019−ᒥ ᐊᒻᒪ 81 

ᐅᖃᐅᓯᐅᓚᐅᖅᖢᑎᒃ 2020−ᒥ.  

• ᑕᐃᒪᐃᒻᒪᑦ, ᑖᓐᓇ ᖃᐅᔨᓴᕈᑕᐅᔪᖅ, ᑭᒡᓕᓕᐅᕈᑕᐅᕙᒃᐳᑦ ᑎᑎᖅᑲᖏᑦ ᖃᕝᕕᒑᕐᔪᐃ ᓇᔪᒐᖏᓐᓂᑦ, 

ᐊᑐᖅᑕᐅᔪᓐᓇᖅᑐᑦ ᖃᔅᓯᐅᓂᖏᓐᓂᑦ ᓯᕗᓂᒃᓴᒥᑦ ᓄᖑᕋᐃᓗᐊᙱᓐᓂᒃᑯᑦ ᐊᖑᓇᓱᒐᒃᓴᑦ ᑭᒡᓕᖃᕐᓗᑎᒃ 

ᐊᑑᑎᖃᕋᔭᕐᒥᔪᓪᓗ ᑐᓴᖅᑎᑦᑎᕙᒡᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕿᒥᕐᕈᓕᕌᖓᒥᒃ. 

 

ᐊᑐᓕᖁᔭᐅᔪᖅ 

• ᐊᑐᙱᑦᑐᖅ 

ᓇᓗᓇᐃᖅᓯᒪᔪᖅ1. ᖃᐅᔨᓴᕐᕕᐅᔪᑦ DNA−ᖏᓐᓂᒃ ᖃᐅᔨᓴᖅᖢᑎᒃ ᖃᕝᕕᒑᕐᔪᐃᑦ ᐅᓄᕐᓂᖏᓐᓂᒃ ᓇᐹᖅᑐᓕᒃ ᑕᓯᐅᑉ, 

ᖃᓂᒋᔮᓂ 2018-2019−ᒥ.    

ᑎᑎᕋᖅᓯᒪᔪᑦ1. ᓇᓚᐅᑦᑖᖅᑕᐅᓯᒪᔪᑦ ᖃᕝᕕᒑᕐᔪᐃᑦ ᐅᓄᕐᓂᖏᑦ ᓇᓗᓇᐃᒃᑯᑦᑎᖅᓯᒪᔪᑦ ᐱᔭᐅᒃᑲᓐᓂᖅᖢᑎᒃ ᖃᐅᔨᓴᖅᑕᐅᔪᑦ. 

ᓇᓗᓇᐃᔭᖅᓯᒪᑦᑎᐊᖅᑐᑦ ᐱᔭᐅᒃᑲᓐᓂᖅᑐᑦ ᖃᐅᔨᓴᕈᑏᑦ, ᐱᔭᐅᒃᑲᓐᓂᖅᑐᑦ ᐋᖅᑭᐊᓂᒃᓯᒪᔪᑦ ᐅᓄᕐᓂᖏᑦ, ᔮᓕ ᓰᐳ.  

 
ᐃᓂᖓ ᐊᕐᕌᒍ ᐅᓄᕐᓂᖏᑦ 

(per 1000km2) 

ᖃᔅᓯᐅᓂᖏᑦ  

ᐊᕐᓇᐃᑦ 

ᖃᐅᔨᓴᕈᑎᑦ ᖃᐅᔨᒋᐊᕐᕕᐅᔪᑦ 

ᓄᓇᕗᑦ      

ᐊᑯᓪᓕᖅᐹᖅ ᖃᒪᓂᖅ 2013 2.36 (2.09–2.33) 0.57 SECR ᐊᐅᕙᓐ ᐊᒻᒪ ᐳᓛᖑ 

2016 
 2014 1.66 (1.12–2.53) 0.61   

ᕼᐊᓐᓂᖓᔪᕐᔪᐊᖅ 2015 4.42 (3.29–5.93) 0.43 SECR ᐊᐅᕙᓐ 2018 

 2016 3.38 (2.89–3.96) 0.49   

ᓇᐹᖅᑐᓕᒃ ᑕᓯᖅ 2018 3.10 (2.00–4.78) 0.511 SECR ᑖᓐᓇ 

ᖃᐅᔨᓴᖅᑕᐅᔪᖅ 
 2019 4.14 (2.78–6.18) 0.511   

ᓄᓇᑦᓯᐊᖅ      

ᑎᐅᕆᖕ, ᐃᑲᑎ, 

ᑕᐃᐊᕕᒃ  

2014 3.32 (2.62–4.20) 0.56 SECR ᐃᐊᕝᕗᑦ ᐊᒻᒪ ᐳᓛᖑ 

2018 

ᐳᕆᑎᔅ ᑲᓚᒻᐱᐊ      

ᐅᒥᓂᑲ 1996–97 6.5  JS ᓛᕝᕋᑦ ᐊᒻᒪ ᑯᕋᑉᔅ 

ᑲᓚᒻᐱᐊ 1997–98 5.8    

ᐊᓛᔅᑲ      

ᑖᙵᔅ NF 2008 9.7 (5.9–15.0)  SECR ᕈᐃᔭᐅᓪ 20113 

1. ᐊᕐᓇᐃᑦ ᖃᔅᓯᐅᓂᖏᑦ ᐊᓯᔾᔨᖅᐸᓪᓕᐊᓗᐊᙱᑦᑐᑦ ᐊᕐᕌᒍᓕᒫᖅ 

2. ᓯᐅᑎᒃᑯᑦ ᓂᕕᙵᑖᓕᖅᑕᐅᓪᓗᑎᒃ ᐊᒻᒪ ᓈᓚᐅᑎᕋᓛᒥᒃ ᐃᓪᓕᕆᔭᐅᓪᓗᑎᒃ  

3. ᐊᔾᔨᓕᐅᕈᑎᓂᒃ ᐃᓕᐅᖅᑲᐃᓪᓗᑎᒃ ᓇᓗᓇᐃᖅᑕᐅᓪᓗᑎᒃ ᒥᖅᑯᖏᑦ ᐊᔾᔨᒌᙱᓂᖏᑦ  

 

 


